
Uunga siunnersuut: Ilinniartut sungiusartullu atorfinitsinnerini suliffiit pisortanilu 

oqartussat inuiaqatigiinni akisussaaffeqarnerat pillugu Inatsisartut inatsisaat nr. xx, 

xx. xxx 2019-imeersoq 

(Suliffeqarnermut, Ilisimatusarnermut Avatangiisinullu Naalakkersuisoq) 

 

Akissutitut allakkiaq 

(Suliffeqarnermut, Ilisimatusarnermut Avatangiisinullu Naalakkersuisoq) 

 

Pingajussaaneernera 

 

Ataatsimiititaliaq ilassutitut isumaliutersuutaanut Naalakkersuisut sinnerlugit qutsavigissa-

vara, tassanilu inatsisissatut siunnersuutip inaarutaasumik akuersissutiginissaa amerlanerus-

suteqartut inassutigaat. 

 

Ataatsimiititaliami ikinnerussutilinnit oqaaseqaateqartoqarpoq, tassani pingaanerutillugu 

inatsisip aalajangersagaasa piviusunngortinneri pillugit suliffeqarnermut naalakkersuisoqar-

fimmut nalunaaruteqartarnissamut suliffeqarfiit mikinerusut pisinnaassusaat pillugu aar-

leqqutigineqarluni. Ataatsimiititaliap akulerussatut iluarsiissutissaq kaammattuutigaa, 

taamaalilluni taamaallaat ukiumut ataasiarluni nalunaaruteqartoqartalissalluni. 

 

Inatsisip akuersissutiginerata kingornatigut nalunaarutinik arlalinnik atuutsitsisoqassanera 

Naalakkersuisut inassutiginnipput, taakkunanilu ilaavoq naalakkersuisoqarfimmut qanoq 

aamma qaqugukkut nalunaaruteqartoqartarnissaq. Naalakkersuisoqarfik taannarpiaq, aam-

malu suliffeqarfiit pisortaqarfiillu eqqugaasunut sianigalugit nalunaaruteqartarneq taanna 

sapin-ngisamik minnerpaamik allaffissuutaanissaa pisassaaq. 

 

Akulerussatut iluarsiissutissakkut taamaallaat ataasiaannartumik kattussamik ukiumoor-

tumik nalunaaruteqartarneq tassaassaaq suliarisassatsialak, tassaassaarlu inatsisip toqqam-

mavissiivigisaanik nalunaarutit tamakku atuutsilernerisigut inatsimmik atuutsitsilernissamik 

suliaqarnissamut takkuttussamut anguniagaqarfiniarneqarumaartoq. 

 

Tamanna tunngavigalugu pingajussaaneernerani iluarinnittumik suliaqartoqarnissaq, aam-

malu inatsisissatut siunnersuutip inaarutaasumik akuerinissaanut, aammalu inatsisip siuari-

arnera pillugu siunissamut tunngatillugu ataatsimiititaliamut ilisimatitsiuarnissamut Naalak-

kersuisut inassutiginnipput. 

 


